
ФОРУМ

Элни тарыхы БайрамКъМР-ни 100-жыллыгъына 3 бет 4 бет2 бет

Ол ёз халкъын бла 
ана тилин чексиз сюйгенди

КъМКъУ-ну Отарланы Керим атлы малкъар 
маданият арасыны башламчылыгъы бла 

быйыл университетни тауусхан къыркъ чакъ-
лы жашха бла къызгъа багъалы саугъала, 
Ыразылыкъ дипломла да къууанчлы халда 

берилгендиле.

Ахыры 2-чи бетдеди.

Бахсан ауузунда атлары кенг айтылгъан асыл жашла 
кёпдюле. Теммоланы Масхутну жашы Хамзат  аладан 

бири эди. Ол элли жылны сабийлени окъутханды, жый-
ырма беш жылны Огъары Бахсанны школуну директору 

болуп тургъанды.

Хазырланыу 

Ахыры 2-чи бетдеди.

МАДАР

Эм тирилеге – 
алгъышла бла дипломла

Къабарты-Малкъар 
Республиканы 

Башчысыны
Б У Й Р У ГЪ У 

1. Къабарты-Малкъар Респу-
бликада экономика эм социал 
тохташыулукъну жалчытыугъа 
бурулгъан амалланы бардырыу 
жаны бла координация штабны 
Къабарты-Малкъар Республи-
каны Башчысыны 2022 жылда 
5 мартда чыгъарылгъан 21-РГ 
номерли буйругъу бла къабыл 
кёрюлген къауумуна быллай 
тюзетиуле кийирирге:

а) координация штабны къау-
умуна бу адамланы къошаргъа:

Амшокова Ф.К. – «Къабарты-
Малкъар Республиканы Про-
фсоюзларыны федерациясы» 
Союзну председатели (ыразы-
лыгъына кёре)

Ахкёбекланы Ж.А. – Россей 
Федерацияны Миллет гварди-
ясыны аскер федерал служ-
басыны Къабарты-Малкъар 
Республикада Управлениясыны 
таматасыны орунбасары (ыра-
зылыгъына кёре)

Хажуев В.Ш. – «Къабарты-
Малкъар Республиканы Про-
мышленниклерини эм предпри-
нимательлерини союзу» иш бе-
риучюлени регион биригиуюню 
таматасы (ыразылыгъына кёре);

б) Ж.А. Къужон улуну къул-
лугъун былай жазаргъа: «Россей 
Федерацияны Юстиция мини-
стерствосуну Къабарты-Мал-
къар Республикада Управления-
сыны таматасы (ыразылыгъына 
кёре)»;

в) Х.Х. Тимижевни къуллугъун 
былай жазаргъа: «Къабарты-
Малкъар Республиканы эконо-
миканы айнытыу министрини 
биринчи орунбасары – Къа-
барты-Малкъар Республиканы 
Экономиканы айнытыу мини-
стерствосуну проект иш жаны 
бла департаментини таматасы 
(координация штабны секрета-
ры)».

2. Бу буйрукъ анга къол са-
лыннган кюнден башлап кючю-
не киреди.

Къабарты-Малкъар 
Республиканы 
Башчысы                К. КОКОВ

Нальчик шахар, 
2022 жыл 12 июль, 
№79-РГ

Къабарты-Малкъарны 100 жыллыгъына деп ишле-
не эмда жангыртыла тургъан скверле бла  аллеяла  
Нальчикде эм районлада да хазыр болургъа  кёп 
къалмагъанды. Алай бла «Иги шахар болум къурау» 
программагъа кёре жамауат аслам хайырланнган  
онюч жер игилендирилликди. Ол санда Нальчик-
де   Къабарты-Малкъар къырал университетни 

аллында, Ленин-Тарчоков, Комаров- Мальбахов, 
Идаров-Мавсисян орамла бирге къошулгъан жер-
ле,  Гагарин,  Амшоковла атлы орамла, Жаш тёлю 
эм сабий чыгъармачылыкъны юйюню бла Абхазия 
майданны арасында сквер тапландырыллыкъдыла. 
Жамауат аслам хайырланнган жерле эм жолла да 
игилендириледиле. Аны юсюнден КъМР-ни Башчы-
сыны бла Правительствосуну пресс-службасындан 
билдириледи. 

Андан сора да,  Прохладныйде Ленин атлы про-
спектде  аллея эм «Победа» колхозну  урушда 
жоюлгъан адамларына жораланнган  эсгертмени 
аллында сквер да  тапландырылгъандыла.  Май-
скийде да  сабийле ойнаучу майдан къуралгъанды, 
Тырныауузда  майданнга ремонт этилгенди, Дыгу-
лыбгейде уа  ара орамны  жангыртхандыла.  

Андан сора да, шахарда жоллагъа да тынгылы 
ремонт этиледи. Ол санда Къулийланы Къайсын 
атлы  проспектде бу кюнледе  жолну мурдорун кюч-
леп бошагъандыла, энди  асфальтны ахыр къатын  
салып башларыкъдыла.  Аны бла бирге жаяу жюрю-
ген жолчукъланы омакъ плитка бла жасагъандыла, 
«Таза кёк» программаны чеклеринде уа чыракълы 
чыпынла да  сюелтилиннгендиле.   Шогенцуков атлы 
проспектде да кече жарыкъ болурча мадар этиледи, 
тротуарлагъа плитка саладыла, эски светофорланы 
кетередиле эм жашиллендириу жумушла да тамам-
ланадыла.  

«Коркъуусуз эмда тынгылы жолла» миллет про-
ектге кёре Къабарты орамны Идаровадан шахарны 
аякъ жанына дери 4,5 километр чакълы кесегинде  
комплексли  ишле къыстау  барадыла.  Специ-
алистле  жолну мурдорун кючлеп бошап, бордюрла 
саладыла, къоркъуусузлукъну  жалчытхан бурууланы 
тартадыла, улоу тохтагъан жерлени жарашдырады-
ла.  Тротуарланы плитка бла жасайдыла,   белгиле 
орнатыладыла эм  тёгерек-башны жашилленди-
рирча   мадар да  этиледи.  Жол алгъындан иги да  
кенг боллукъду, ортасы бла жашил ыз барлыкъды, 
жангы светофорла, чыракълы чыпынла да салы-
нырыкъдыла.      

Сагъынылгъан ишле Республиканы кюнюне – 1 
сентябрьге  дери – бошалыргъа керекдиле.  

МАГОМЕТЛАНЫ Сулейман. 

Москвада «Жангы заманнга 
кючлю башламчылыкъла» деген 
экикюнлюк форум ётгенди. Аны 
Стратегия башламчылыкъланы 
агентствосу бла  Росконгресс 
фонд къурагъандыла. Форумну 
пленар сессиясына уа Россей 
Федерацияны Президенти Вла-
димир Путин къатышханды. 

«Бизни экономикабызны, къы-
рал бюджетибизни,  бизнесибиз-
ни да узакъ болжаллы борчланы 
тамамларгъа битеу онглары 
бардыла. Айныу жаны бла биз 
2030 жылгъа дери белгиле-
ген миллет муратларыбызгъа 
жетерге керекбиз. Шёндюгю 
чырмаула эмда ала бизге ачхан 
онгла бизни бютюн бирикдирир-
ге керекдиле. Биз битеу акъылы-
бызны ма бу затлагъа бурургъа 
тийишлибиз: белгиленнген му-
ратлагъа жетерге, инсанлары-
быз къайгъырыуубузну сезерча 
этерге», - деп айтылады къырал 
башчыны  алгъышлау сёзюнде. 

Форумну чеклеринде КъМР-
ни Башчысы Казбек Коков 
Стратегия башламчылыкъланы 
агентствосуну чакъырыуу бла 

башха регионланы  оноучулары 
бла бирге губернаторланы Баш-
ламчылыкълагъа себеплик этиу 

эмда аланы жашауда бардырыу 
жаны бла клубларыны жыйы-
лыууна къатышханды. Анда сёз 

россейли субъектлени социал-
экономика айныуларын терклен-
дирирге боллукъ инновациялы 

ниетле къурауну юсюнден бар-
гъанды. Къабарты-Малкъардан 
19 кёргюзтюлген проектден 
ючюсю сайланнганды.

Башламчылыкъла этгенле 
аланы форумну партнёрлары-
на эмда инвесторлукъ этерге 
боллукълагъа кёргюзтюрге онг 
тапхандыла. Форумну къурагъ-
анла Къабарты-Ма лкъарны 
халкъны жумушларын толтуруу, 
туризм, эл мюлк, промышлен-
ность, предпринимательлик 
жаны бла да уллу онглары бол-
гъанларын белгилегендиле. 
«Стратегия башламчылыкъланы 
агентствосу бла байламлыкъ-
ланы кючлендириу, аны бютюн 
къыйматлы этиу жаны бла ишни 
андан ары бардырабыз. Бек 
алгъа проектлени хазырлаугъа, 
инновациялы ишге республика-
ны жаш адамларын бютюн бек 
къатышдырыугъа энчи магъана 
беребиз», – дегенди Казбек Ко-
ков, форумну биринчи кюнюню 
эсеплерин чыгъара. 

КъМР-ни Башчысыны бла 
Правительствосуну

 пресс-службасы.

Сыйдам жолла, жарыкъ 
орамла, кенг майданлаАйныуну терклендирлик 

башламчылыкълагъа – энчи эс

ЭСГЕРИУ ИНГИР

Жигерлиги эмда асыллыгъы 
бла табылгъан махтау

 Махтаулу жерлешибиз, Социалист Урунууну Жигити, Ленинни ордени бла 
эки кере, Октябрь революцияны, Урунууну Къызыл Байрагъыны орденлери, 
«Достык», «Парасат» «Отан» орденле эм кёп майдалла бла саугъаланнган Жан-
горазланы Дауутну жашы Ибрагим туугъанлы 85 жыл болады. Анга аталып, бу 
кюнледе КьМР-ни миллет музейинде «Тауланы эм тюзлени жашы» деген кёр-
мюч ачылгъанды. Жыйылыуну Малкъар театрны актёру Мызыланы Аубекир 
бардыргъанды.

Экспозициягъа 120-дан артыкъ сурат къошулгъанды. Ала Ибрагимни башха-
башха жыллада жашауун баямлайдыла. Андан сора да, анда документле, къы-
рал саугъалары, ыразылыкъ къагъытлары кёргюзтюледиле. 

Ибрагим 1937 жылда 19 июльда Зыл-
гыда туугъанды. 1957 жылда Акъмолада 
эл мюлк техникумну бошап, урунуу жолун 
«Ижевский» совхозда зоотехник болуп 
башлагъанды. Юч-тёрт жылдан Ибрагимни 
«Ижевский» къанатлы жайгъан совхозда 
тамата зоотехник этгендиле. Ол КъМКъУ-ну 

1969 жылда тауусханды, кандидат диссер-
тациясын да къоруулагъанды.

Иш хунерин кёрюп, аны 1967 жылда мюлкге 
тамата этгендиле. Жангоразланы Ибрагим 
къысха заманны ичине аны алчыланы санына 
къошханды.

Орта профессионал билим 
бериу социал политиканы магъ-
аналы ызларындан бири бола-
ды. Къабарты-Малкъарны орта 
профессионал билим берген 
махкемелеринде  экономиканы 
башха-башха бёлюмлеринде иш-
лерик даражалы специалистлени 
хазырлайдыла.

Республикада КъМР-ни Мин-
просвещениясыны 9 колледжи, 
федерал вузланы 7 колледжи 
эм 3 энчи иели колледжи иш-
лейдиле. Аланы мурдорларында 
«Билим бериу» миллет проектни 
«Жаш профессионалла» феде-
рал проектине кёре мастерскойла 
къураладыла, алада жаш тёлю 
изленнген усталыкълагъа юйре-
неди.  Мастерскойла WorldSkills 
стандартлагъа кёре шёндюгюлю 
оборудование бла жалчытылы-
ныпдыла, окъутууну болумлары уа 
производстволугъа жууукъдула. 

Быйыл регионда «Релейный 
къорууланыу эм автоматика обо-
рудованияны обслуживаниясы 
эм ремонту», «Электропередача 

кабель ызланы хайырланыу», 
«Электромонтаж», «Графический 
дизайн», «Къутхарыу ишле», «Ли-
стовой металлны жарашдырыу», 
«Сварка иш», «Тигилген затланы 

компьютер моделированиясы», 
«Эстетикалы косметология», 
«Аш хазырлау иш» эм «Моданы 
технологиялары» ызлада 11 ма-
стерской къураллыкъды. Жангы 

мастерскойла Совет Союзну 
Жигити Башир Хамдохов атлы 
агропромышленный колледжде, 
эл мюлк колледжде, женгил 
промышленность колледжде, 
Прохладныйде кёп профильли 
колледжде ачыллыкъдыла.

«Эл мюлк, промышленность, 
энергетика, жумушла тапдырыу 
предприятиялагъа былай ха-
зырланнган специалистле бек 
керекдиле. Андан сора да, ол 
специалистле кеслерини уста-
лыкъларына кёре, энчи предпри-
нимательле да болаллыкъдыла. 
Аланы шёндюгю хайырланыучуну 
излемлерине тийишли билим-
лери, сынамлары продукцияны 
конкурентликге чыдамлы этерик-
диле», - деп белгилегенди Казбек 
Коков.

2024 жылгъа дери дагъыда 29 
мастерской ачаргъа умутлудула. 
Битеу да бирге ол жумушлагъа 
2022-2024 жыллада 198,2 милли-
он сом белгиленеди. 

Атында – айбатлыкъны бла монглукъну белгиси

Огъары Жемтала Сукан ауузда орналгъанды. Бюгюнлюкде элде 360 юй 
барды. Мында Ксаналаны, Бегийланы, Занкишиланы, Аликаланы, 

Болатланы, Маммеланы, Таукенланы, Мусукланы, Ботайланы эм башха 
тукъумланы келечилери жашайдыла.

Ахыры. 
Аллы 1-чи бетдеди.

Ахыры.
Аллы 1-чи бетдеди.

САУЛУКЪ САКЪЛАУ 

Жигерлиги эмда асыллыгъы 
бла табылгъан махтау

Хамзат 1925 жылда Огъары 
Бахсанда туугъанды, хар 

бир элли сабийча, таулу адам-
ны жашау болумларын сынай 
ёсгенди. Артист болургъа 
сюйгенди. Онунчу классны 
бошаргъа, ол ГИТИС-де окъ-
угъан биринчи театр студияда 
окъуп келип, экинчини хазыр-
лай айланнганда, малкъарлы 
жашладан бла къызладан 
ары  сайларгъа Москвадан 
адамла келген эдиле. Ала 
Хамзатны да жазгъандыла 
ара шахарда окъурукъланы 
санына. Алай а, Уллу Ата журт 
уруш башланып, анга аллай 
онг чыкъмагъанды.

Уруш башланнганда, устазла-
ны асламысы къазауатха кетип, 
сабийлени окъутургъа адамла 
жетишмегенде, школну ди-
ректору Константин Иванович 
Бурый аны айырып сайлап, 
къысха устаз курслагъа ийген-
ди. Ол, ары тебирете туруп, 
фахмулу сохтасына: «Бу школ-
гъа сен башчылыкъ этер заман 
да жетер», – деген эди дейдиле. 
Айтханыча да болгъанды.

Курсланы тауусханлай, 
Теммо улу элге къайтып, 

кесини школунда математи-
кадан дерсле берип башлагъ-
анды. Душман Бахсан ауузуна 
киргенде, сабий жашла бо-
луп, ол да, шуёху Будайланы 
Ахмат да, партизанлагъа 
хапар берип, башха зат бла да 
болушуп тургъандыла. Жаш 
устазны умутлары бийик эди-
ле – андан ары да билимин 
ёсдюрюрге, не къадар кёп би-
лирге итиннгенди ол. Китабы 
къолундан кетмегенди дей-
диле билгенле. Республика 
душмандан ариуланнганлай, 
институтха кирирге хазыр-
лана, кюнюн-кечесин бош 
иймегенди. Кёчгюнчюлюк 
бар аны тёлюсюню жарыкъ 
умутларыны къанатларын 
къыркъгъан эди. 

Сюргюнню кезиуюнде аны 
юйюрю Къазахстаннга тюш-
генди. Анда да ол устазлыкъ 
этип тургъанды. Билим алы-

уну юсюнден айтханда уа, 
кёчгюнчюлени бийик билим 
берген окъуу юйлеге алмагъ-
андыла. 

Ата журтха къайтханда, 
Хамзат урунуу жолун Тыр-

ныаууз шахарны тёртюнчю 
номерли школунда башлагъ-
анды. Ишлей тургъанлай 
окъуп, Къабарты-Малкъар 
къырал университетни фило-
логия факультетини орус-мал-
къар бёлюмюн тауусханды. 
1961 жылда эртте директору 
айтханлай болгъанды – аны 
туугъан элини школуна (ол 
заманда сегизжыллыкъ эди) 
директор этгендиле. 

Ол жыллада аны бла бир-
ге ишлеп тургъан белгили 
малкъар жазыучу Шауаланы 
Хасан былай айтады: «Хамзат 
бек огъурлу адам эди. Мен 
аны эсиме терк-терк тюшю-
реме. Ишни юсюнде, кесин 
жюрютюуде да, ким да андан 
юлгю алырча, аллай аламат 
ышанлары болгъандыла аны. 
Биринчиден, ол элде школну 
орта билим алырча этген эди. 
Аны бла бирге тохтамай юй-
ретиу ишни игилендириуню 
мадарларын излегенди. 

Окъуу китапла, методика 
ишле жазгъанды. Мал-

къар тилни орфография сёз-
люгюн къурагъанды, анда 
алты мингден аслам сёз бар-
ды, тиширыу, эр киши атла 
да. Школда сабийлеге сейир 

болурча, тюрлю-тюрлю кру-
жокла къурап, сабийлени 
эслерин кёп затха тюзетгенди. 
Адабият, тарых кружокланы 
да ачханды. Онюч жылдан 
сора иелери къайтып, бюр-
кюп, жашнап башлагъан элни 
жашауун бютюнда магъана-
лы этген эди тамата тенгим. 
Аны, жетишимлерин белги-
леп, къырал сыйлы атла да 
бергенди, алай а ол не уллу 
саугъагъа да тийишли эди 
– туугъан элинде сабийлени 
отуз жылны ичинде окъут-
ханды, жыйырма беш жыл-
ны школну директору болуп 
тургъанды. Окъуу ишни тюз 
къураргъа итиниуюнде район, 
республика таматаланы да 
сёзюне тынгылата билгенди. 
Керти адам эди». 

М
алкъар халкъны эртте 
заманлада къалай жа-

шагъаныны, туугъан эли Огъ-
ары Бахсанны юсюнден да 
кёп тарых материал жыйгъ-
анды Теммо улу. Элни атын 
айтдыргъан Орусбийланы 
Мырзакъулну, Исмайылны, 
аны жашлары Сафар-Алийни 
бла Наурузну юслеринден 
хапар билир ючюн, Москвада 
Ленин атлы библиотекагъа да 
баргъанды. Бахсан ауузунда 
бу тукъумда къонакъда бол-
гъан белгили россейлилени 
юслеринден жыйгъан ма-
териалын окъутуу-юйретиу 
ишде хайырланнганды. Ол 
юйюрню юсюнден айтылгъан 
эсгериулени саугъа этгенди 
халкъыбызгъа. Бюгюн да биз 
ала бла хайырланабыз. Дагъ-
ыда аны башчылыгъы бла 
школда «За учёбу» деген аты 
бла къабыргъа газет чыгъып 
тургъанды.

1975 жылда Огъары Бах-
саннга орта школну бирин-
чи директору Константин 
Иванович Бурый келген эди. 
Анга огъары бахсанчыла жа-
рыкъ тюбегендиле, ахшы 
къонакъбайлыкъ этгендиле. 
Эки директор бир бирле-
рин тансыкълагъандыла. 
Алгъыннгы директор аны 
фахмулу сохтасы Теммола-
ны Хамзат башчылыкъ этген 
школда окъутуу-юйретиу иш 
тап къуралгъанына чексиз 
къууаннганды. 

«Заочно окъугъан алты 
жылыбызны ичинде, 

сессиягъа келсек, Теммо 
улу бла бир отоуда жашап 
тургъанбыз. Сабыр акъыл-

лы, терен оюмлу Хамзатны 
сыфаты бюгюн да кёзюме 
кёрюне турады. Хар сёзюн, 
базманнга салып тартханча, 
алай айтыучу эди. Ол менден 
эки жылгъа жаш эди, акъы-
лы, билими бла уа менден 
тамата эди. Кёчгюнчюлюкню 
жылларында къазах эм къыр-
гъыз тилледе окъугъанлары 
себепли орус тилден къары-
усузла да бар эдиле курсда. 
Дерследен сора, паркгъа 
чыкъсакъ, назы терекни тю-
бюнде олтуруп, устазыбыз 
бизни башыбызгъа салалмай 
къойгъан затланы Хамзат 
ангылатыучу эди. Аны тёге-
регине жыйылыучу эдик. Ол 
а, китапны чапыракъларын 
да аудура, тынч ауазы бла 
сёлешир эди…» – деп эсгере 
эди аны юсюнден жазгъан 
очеркинде белгили  журна-
лист Къулбайланы Алий.

Ол 1957 жылны жайында 
Нальчикде тюбеген эди  

Теммоланы Хамзатха. Таукел 
этип, алай кирген эди аны 
биргесине КъМКъУ-гъа окъ-
ургъа да.  Андан жазгъанды 
Алий  былай: «Ол кюн Теммо 
улуна тюбемесем, окъугъан 
да этерик тюйюл эдим, журна-
лист да боллукъ тюйюл эдим. 
«КъМР-ни культурасыны сый-
лы ишчиси» деген атны къа-
рап да кёрлюк тюйюл эдим. 
Андан берисинде быллай 
оюм жюрегиме терен сингип 
къалгъанды: не заманда да, 
къайда да, къаллай тюрлю 
болумда да иги адамгъа тюбет 
деп, Аллахдан аны тиле».

Хамзат ёз халкъын, ана ти-
лин чексиз сюйгенди. Ре-

спубликаны школларыны ара-
ларында эришиуледе бирин-
чи жерлени алып тургъанды. 
Алда сагъынылгъаныча, 4-чю 
классха «Малкъар тил», 3-чю, 
4-чю класслада сабийлени 
малкъар тилден окъутууну 
методикаларын жазгъанды. 
Орта школну окъуучуларына 
болушлукъгъа орфография 
сёзлюк хазырлагъанды, ол 
басмадан юч кере чыкъгъан-
ды. Огъары Бахсанны Эл со-
ветине депутатха бир ненча 
кере айырылгъанды. 

Ол терен билимли устаз, пе-
дагогика ишни керти устасы, 
чынтты интеллигент эди. Аны 
таныгъанланы эслеринде да 
алай къалгъанды.

КЕРТИЛАНЫ Сакинат.

Ол ёз халкъын бла ана тилин чексиз сюйгенди
Бахсан ауузунда атлары кенг айтылгъан асыл 

жашла кёпдюле. Аладан бири Теммоланы Масхутну 
жашы Хамзат эди – Къабарты-Малкъарны сыйлы 
устазы, СССР-ни, РСФСР-ни да халкъ жарыкъ-
ландырыуда отличниги, СССР-ни халкъгъа билим 
бериуде отличниги, «Лучший по профессии» деген 
белгини иеси. Ол элли жылны сабийлени окъутуп, 
малкъар халкъ кёчгюнчюлюкден къайтхандан ары-
сында уа жыйырма беш жылны Огъары Бахсанны 
школуну директору болуп тургъанды.

Бройлер тауукъланы 
ёсдюргенден сора да, 
совхоз малчылыкъ бла, 
жерчилик бла да кюре-
шип башлагъанды. Эл 
мюлкню айнытыугъа уллу 
къыйын салгъаны ючюн 
анга 1981 жылда «Соци-
алист Урунууну Жигити» 
деген сыйлы ат аталгъан-
ды эмда аны бла бирге 
Ленинни ордени, «Оракъ 
бла Салта» деген алтын 
майдал да берилгенди.

Жангораз улу Къазах-
станны Баш Советини 
депутатына, «Нур-Отан» 
НФП-ни Политсоветине, 
республиканы Президент 
Советине, Къазахстанны 
Халкъларыны ассамбле-
ясыны Миллет жыйылыу-

Къабарты-Малкъарны карди-
ологлары медицина болушлукъ 
тапдырыуда  бийик техноло-
гиялы  амалны айнытадыла 
– къан тамырлагъа операци-
яны, адамны терисин кесмей, 
рентген-аппаратла бла къарап 
этедиле.  

Республиканы кардиология 
арасы  1981 жылдан бери  уллу 
ауурлукъ бла ишлейди. Аны бир 
жолгъа   250 адамгъа багъарча  
жери барды. Болсада  кюн сай-
ын бери отуз  саусуз тюшеди. 
Аланы кёбюсюне операция 
этилирге керекди. Сёз ючюн, 
жюреклери иги ишлемегенле,   
гиперкриз, инфаркт миокарда 

диагнозлары болгъанла,  план 
бла къаратыр кезиулери жет-
генле эм башхала. 

Бюгюнлюкде  арада алты 
тюрлю бёлюм ишлейди.  

Баш врачны орунбасары 
Елена Апшева айтханнга кёре, 
ол не заманда да  хирург болур-
гъа  сюйгенди. Алай жюрекге 
багъыу бла шагъырейленнген-
де, аны  адамгъа магъанасын 
ангылап башха затха эсин бу-
ралмагъанды.  Ол себепден бу 
жаны бла усталыкъгъа жашау-
ун жоралагъанды. 

Клиникада жангы  техноло-
гияланы  да сингдирир ючюн 
къалмайдыла.   Ислам Бору-

каев онбеш жылгъа жууукъну  
рентген-эндоваскуляр хирур-
гияда урунады. Аллай опе-
рация бир сагъатны барады. 
Ол адамны жукълатмай эм 
терисин кесмей этиледи. Аны 
кезиуюнде къан тамырларыны 
кёпгенлерин эм бляшкаларын  
кетередиле. Дагъыда ол жю-
рекде ишимия ауруундан  да 
багъаргъа  болушады. Эм иги-
си  уа - саусуз къысха заманда 
аягъы юсюне турады. 

Кардиодиспансерде быллай 
операцияланы этгенли он жыл-
дан артыкъ болады. Бюгюн-
люкде аланы саны он мингден 
атлагъанды. Сагъынылгъан 

кезиуде  хирургла уллу сынам 
эм аналитика материал да 
жыйгъандыла.  

Экспертле айтханларыча,  
эндоваскуляр хирургия дайым 
игилендирилгенлей, къыйын 
саусузлагъа жашаргъа онг тап-
дыргъанлай барады. Мында 
уруннган  врачладан сора да,  
санитарла, медсестрала да, 
иш кёллюлюклери ючюн па-
циентледен ыспас тапханлай 
турадыла.  Жюрекни саулугъун 
къайтаргъан   специалистле уа 
бир заманда да унутулмайдыла.  

МАГОМЕТЛАНЫ 
Сулейман.

Республика миллет проек-
тге къошулгъан былтыргъы 
юч жылгъа «Транспортну эм 
логистиканы обслуживания-
сы», «Информация эм комму-
никация технологияла», «Къу-
рулуш», «Социал бёлюм», 
«Эл мюлк» ызлада 32 мастер-
ской ачылгъанды. 2019 жылда 
автомобиль-жол, гуманитар-
техника колледжледе эм 
«Къурулушчу» колледжде 15 
мастерской къуралгъанды, 
2020 жылда 9 мастерской 
– агропромышленный эм 
гуманитар-технический кол-
леджлени мурдорларында, 
былтыр 8 мастерской – агро-
промышленный эм Элбрус 
регион колледжледе. Ре-
спубликагъа ол жаны бла бу 
кезиуге бёлюннген ырысхыны 
битеулю ёлчеми 175,5 милли-
он сомду. 

Алай бла, республиканы 
колледжлерини мурдорла-
рында миллет проектни че-
клеринде Къабарты-Мал-
къарда жаш тёлюню юйретир-

ча 72 производстволу майдан 
орнатыллыкъды. Тамблагъы 
кюнде изленирик усталыкъ-
ла жаны бла профессионал 
билим бериуню тизмеси кен-
гертилгенди. Жангы ызла 
къошулгъандыла: «Жер эм 
ырысхы байламлыкъла», «От 
тюшюу къоркъуусузлукъ», 
«Къыйын болумлада къо-
рууланыу», «Графический 
дизайн», «Алтын-кюмюш 
усталыкъ», «Слесарь ишлени 
устасы». 

Андан сора да, коллед-
жледе выпускниклеге иш 
табарча болушлукъ арала 
къуралгъандыла. Бу бёлюм-
ле иш бла жалчытыу къырал 
эм муниципал органла, иш 
бериучюле бла байламлыкъ 
жюрютедиле, вакансияланы 
ярмаркаларына къошулады-
ла, школчуланы араларында 
профориентация иш барды-
радыла. 2021 жылда араланы 
хайырындан колледжлени 
выпускниклерини 63 процен-

ти иш къоллу болгъандыла. 
«Ол жаны бла ишни кюч-

лерге тийишлиди», - деп черт-
генди Казбек Коков. Респу-
бликаны Башчысыны оноуу 
бла профессионал билим 
бериу махкемеледе билим 
алып чыкъгъанланы иш бла 
жалчытыу жумушланы планы 
къабыл кёрюлгенди. Бусагъ-
атда 2030 жылгъа дери жаш 
тёлюню урунуугъа тохташды-
рыу жаны бла узакъ заман 
болжаллы программа жараш-
дырылады, анга алгъадан 
окъуна профориентациягъа 
къошулгъан школчуланы са-
нын кёбейтиу да киреди, 80 
процентге дери, профиль-
ли 9-чу классланы къурау, 
устазланы профессионал 
хазырлыкъларын ёсдюрюу, 
«Профессионалитет» проек-
тни чеклеринде «Женгил про-
мышленность», «Эл мюлк», 
«IT-технологияла» мурдорлу 
колледжлени (билим бериу 
классланы) къурау да. 

КъМР-ни Башчысыны 
бла Правительствосуну

 пресс-службасы.

КъМР-ни 100-жыллыгъына

Зумакъулланы Борис.

Аттоланы Борис, Ибрагимни къызы Лиза бла жашы Борисбий.

уна айырылгъанды.
Кёрмючню КъМР-ни 

культура министри Му-
хадин Кумахов ачхан-
ды. «Мен, экспонатлагъа 
къарай, бир затны юсюн-
ден сагъыш этгенме: 
бир-бирле, жашаудан 
кетселе, биргелерине 
элтедиле этгенлерин, 
башхалары уа ызларын-
дан ёчюлмезлик жарыкъ 
къоядыла. Бизни юбиля-
рыбыз аладанды. Мен 
аны танымагъанма, алай 
бу адам ариу жашагъа-
нын, этимли, тири, огъ-
урлу болгъанын, тёгере-
гиндегилени ыразы этер 
ючюн, къолундан келген-
ни этгенин ангылагъан-
ма. Ибрагимни юсюнден 
не къадар адам билселе 
да, аллай бир игиди. 
Былайда аны къызы 
Лиза, жашы Борисбий, 
туудукълары турадыла. 
Ала махтаулу аталары-
на тийишлидиле, алай 
болмай да жарарыкъ 
тюйюлдю», – деп, ми-
нистр ары келгенлени 
барына да ахшылыкъла 
тежегенди.

Республикада Адам-
ны эркинликлери  жаны 
бла уполномоченный, 
тарых илмуланы доктору 
Зумакъулланы Борис: 
«Быллай ыспасха тийиш-
ли адамларыбызны эсге-
риу бизге борчду. Бюгюн 
бу аламат кёрмючню 
ачылгъаны, сизни бери 
келгенигиз биз ахшы-
ларыбызны эсде тутха-
ныбызны, халкъыбызны 
махтаулу жашына, аны 
тукъумуна ыспас этге-
нибизни шартыды. Бир 
кере самолётда Къазах-
станны оноучуларындан 
бири бла тюбейме да, ол 
Жангораз улуну юсюн-
ден айтханы башымы 
кёкге жетдирген эди. 

Аны хар бери келгени 
байрам эди бизге. Къа-
захстанда, саулай Совет 
Союзда да алай белгили 
болуп тургъанлай, мен-
синиу къылыгъы жокъ 
эди – кимге тенг, аламат 
ушакъ нёгер. Мен аны юй 
бийчесин Зухураны иги 
таныйма. Шуёхуму алай 
эртте кетгенине бек жар-
сыйма. Аты уа жюрекле-
рибизде, республиканы, 
Россейни да тарыхында 
къалгъанды», – дегенди.

КъМР-ни Башчысыны 
кенгешчиси Уяналаны 
Аминат: «Быллай ала-
мат адамлары болгъан 
халкъны инсаныма да, ол 
сезим кёлюмю кётюреди. 
Ибрагим миллетни атын 
бийиклеге чыгъаргъанды. 
Ол Совет Союзну таурухлу 

адамы эди. 20 жылын-
да «Ижевский» совхозда 
урунуу жолун башлап, 
он жылдан анга тамата 
болгъанды, кёп жылланы 
ол къуллукъда махтаулу 
уруннганды, кесини хал-
къыны, республикасыны, 
Къазахстанны, Россейни 
атларын айтдыргъанды», 
– деп белгилегенди.

Нальчикни Ветеран 
советини председатели 
Абдуллаланы Мустафа: 
«Быллай адамлары бол-
гъан халкъ ёлюмсюздю. 
Анга «Социалист Урунууну 
Жигити» деген атны бер-
генлеринде, мен аскер 
къуллукъда эдим. Ол 
уллу къууанч эди манга. 
Къыралгъа тёрт миллион 
аслам берлиги болгъан 
мюлкню къысха заманны 

ичине ол алай кётюрген-
ди, аны юсюнден жалан-
да Къазахстанда угъай, 
сау Совет Союзда да айт-
хандыла. Ибрагим Со-
вет властьны заманында 
окъуна кёп майдаллагъа, 
орденлеге тийишли бол-
гъанды. Аллай адамла 
хар тау ауузда да болса-
ла сюерик эдим», – деп, 
ары келгенлени КъМР-ни 
100-жыллыгъы бла ал-
гъышлагъанды.

ФСБ-ны генерал-лей-
тенанты  Аттоланы Бо-
рис: «Биз бюгюн аламат 
адамны туугъан кюнюн 

белгилейбиз. Ибрагимни 
жашау ызы тарыхха кир-
генди, ол жангы тёлю-
леге юлгюдю. Кёчгюнчю 
халкъны уланы болуп, ол 
къаллай бийиклеге чыкъ-
гъанды, къаллай даража-
лагъа жетишгенди! 2004 
жылда Къазахстанны по-
сольствосунда, мени та-
улу болгъанымы билген-
леринде, тёгерегимден 
алып къойгъан эдиле. 
Ибрагимни иги таныгъан 
адамла бар эдиле анда. 
Мен ол заманда къалай 
ёхтемленнгеними сёзле 
бла айталлыкъ тюйюлме. 
Быллай адамланы юс-
леринден кёп айтыргъа, 
жазаргъа керекди», – деп 
чертгенди.

КъМР-ни Жамауат па-
латасыны келечиси Ана-
толий Канунников: «Мен 
кёп иги адам таныгъан-
ма жашауумда. Аланы 
хар бири да мени къада-
рымда ыз къойгъанды. 
Аладан бири ма былайда 
олтургъан Зумакъулланы 
Борисди, экинчиси уа – 
Жангоразланы Ибрагим. 

Ол, Къазахстанда жа-
шаса да, жюреги, та-
мырлары мында эдиле. 
Ол гитче ата журтун бир 

заманда да унутмагъ-
анды. Терк-терк жокъ-
лагъанды, онг болгъаны 
къадар, жерлешлери 
бла байламлыгъын юз-
мегенди.1964–1969 жыл-
лада бирге окъугъанбыз 
КъМКъУ-да. Бир кере 
мен ары барама бир 
ыйыкъгъа. 

Жангораз улу тамата-
лыкъ этген совхозну кен-
глиги сейир этдирген эди 
мени – мингле бла къа-
натлыла, он минг гектар-
ла бла саналгъан къый-
ырсыз сабанла, малла… 

Барындан да бек ахшысы 
уа – ол жашауларын иги 
жанына бургъан адамла, 
аланы ыразылыкълары», 
– дегенди.

Россейни, КъМР-ни да 
сыйлы актрисасы Тау-
кенланы Галина Жанго-
разланы Ибрагим жашау 
жолунда болдургъан же-
тишимлерин тынгылы 
санагъанды. «Тёрт жылны 
ичинде ол къыралгъа бе-
риллик борчдан да къуту-
луп, жангы сабанла къо-
шуп, къыралгъа милли-
ард пуд мирзеу бергенди! 
Ол не багъасы барды?! 
Назарбаевни ышаннгылы 
адамы эди. 

Кесин танымайма, къы-
зы Лиза бла уа танышма. 
Атасына тийишлиди ол. 
Туудукълагъа айтырыгъ-
ым: сизни тамырларыгъ-
ызда халкъыбызны сыйлы 
адамлары Жангоразланы 
Ибрагимни, Таукенланы 
Магометни къанлары 
барды. Алагъа тийишли 
болугъуз, – дегенди ол. 
– Адам аны эсде тутхан 
къадар жашап турады. 
Ибрагим бизни эсибизден 
кетерик тюйюлдю».

«Къайсыннга жюз ат-
лам» фондну председа-

тели Тетууланы Хадис, 
юбилярны юсюнден сё-
зюн Къулийланы Къай-
сын Ибрагимге атагъан 
назмула бла башлагъ-
анды. «Ибрагим керти 
интернационалист эди 
– ол таматалыкъ этген 
мюлкде отузгъа жууукъ 
миллет уруннгандыла. 
Аны юйюнде къабарты 
поэт Лиуан Губжоков жа-
шагъанды. Мюлк тамата 
болуп, ол ишин жашау 
онгланы игиге айлан-
дырыу бла – сабий сад, 
культура юй, башха керек 
затла ишлеп башлагъан-
ды», – дегенди Хадис, 
юбилярны огъурлу жашау 
ызы бизге сёнгмез юлгю 
болгъанын черте.

КъМР-ни сыйлы журна-
листи Ботталаны Мухтар 
юбиляр бла тюбешиуюню 
юсюнден тынгылы хапар 
айтханды. Анга атап, кино 
алдырыр мураты толмай 
тургъанын да эсгертип, 
быллай адамлагъа эсгер-
тме салып, аны къатын-
да тохтап, саламлашып, 
алай оза турурча этерге 
керегин да чертгенди.

«Ол бизге кюн эди. 
Бизни ата-аналарыбыз 
аны юлгюге тутхандыла. 
Узакъда тургъанлай да, 
ол барыбызны да къайгъ-
ыбызны кёргенди, адам 
не затны да эталлыкъды, 
аны къолундан келмез-
лик жокъду деп, алай 
юйретгенди бизни. Юй 
бийчеси Зухура уа, сюй-
ген келинибиз, не жаны 
бла да аламат адамды, 
ала бир бирни ангылап, 
бир бирге онг берип, ариу 
жашагъандыла», – де-

генди юбилярны эгечин-
ден туугъан, Россейни 
прокуратурасыны сыйлы 
къуллукъчусу Созайланы 
Сония.

Дагъыда кёрмючде 
КъМКъУ-ну профессо-
ру Аликаланы Мадина, 
Уммайланы Мухажирни 
эгечинден туугъан Боза-
ланы Лейля, юбилярны 
жашы Борисбий, къайын 
къызы Аттоланы Кулина, 
къабартылы поэт Губжо-
ков Лиуанны юй бийчеси 
Рита, тарыхчы, жазыучу 
Жангоразланы Мухаммат 
эм башхала сёлешгенди-
ле. Жыйылгъанла, Жан-
горазланы Ибрагимни 
эсде къалдырыр ючюн, 
анга эсгертме ачаргъа, 
аны юсюнден кино алды-
рыргъа да керегин бел-
гилегендиле. Тукъумну 
атындан ары келгенлеге 
ыразылыкъ сёзюн Огъ-
ары Малкъарда экинчи 
номерли школну директо-
ру Жангоразланы Борис 
айтханды.

 МУСУКАЛАНЫ 
Сакинат.

Суратланы Илья
 АХОБЕКОВ 

алгъанды.

 - Арсен, къуллугъунгу 
энчиликлерине тюшюнал-
дынгмы? 

- Элни башчысы кеси да бу 
элни адамы болгъанын уну-
тургъа эркин тюйюлдю. Ол 
кёзден къарамасанг ишинге, 
борчларынгы толтураллыкъ 
тюйюлсе. Айырыулагъа да 
туугъан элимде тюзлюкню 
сакълар, адамланы жарсы-
улары азыракъ болур ючюн 
къатышханма. Болумну тюр-
лендирирге, адамлагъа бо-
лушургъа сюйюп. 

Кесим Нальчикде ишлеп 
тургъанма, жол къурулуш 
бла кюрешгенме: «КабБалк-
гипродормост» компанияда, 
артда уа къарындашым 
бла энчи фирма ачып. Ол 
сынауум манга шёндю бек 
болушады. 

- Заман аз ётген эсе да, 
эллиледен иги жанына 
тюрлениуле болгъанла-
рын эшитгенме. Къаллай 
жумушланы толтурургъа 
къолдан келгенди?

- Жарсыулу, арт болжал-
гъа салынмазлыкъ ишле 
кёпдюле. Бек алгъа суу 
бла жалчытыуну къолгъа 
алгъанбыз. Ксаналаны атлы 
орамда быргъы 1979 жылда 
тартылгъанды, аны болуму 
тапды. Башха орамлада  уа 
жукъадыла. Бир жерин жа-
масанг, экинчиси тешилип 
барады.

Аланы кеси къарыуубуз 
бла алышаллыкъ тюйюл-
бюз. Болсада, тийишли ма-
дарла толтуруп, суу хар юйге 
да келирча, басымы жети-
ширча этгенбиз. «Таза суу» 
федерал программагъа 
кирип, элден чыкъгъан жер-
де шауданны юйлеге бурур 
мурат барды. Ол 2024 жыл-
ны планына салыннганды. 

- Шёндюгю излемлеге 
келишген, керекли белгиле 
салыннган жолда келгени-
биз бек къууандыргъанды.

- Хау, ара орам жангыр-
тылгъанды. Жаяу жол-
чукъну этгенибиз да магъ-
аналыды. Алгъын адамла 
машина жолну къыйыры 
бла жюрюп, жашауларына, 
саулукъларына къоркъуу 
болгъанды. 

Ара орамдан башхалагъа 
зыгъыр къуюп, сыйдамлап, 
машинала ётерча этгенбиз. 
Бу ишде уа депутатла бо-
лушхандыла. Уялмай айтай-
ым, аланы арасында кичи 
къарындашым да. Орам-
лада чыракъла салыннган-
дыла, энди кече жарыкъды. 

-Ташлы-Таланы бла Жем-
таланы адамларын жууукъ-
лукъ байлайды, алай элле-
ни арасында жол болмай, 
тёгерек айланыргъа тюш-

генди. Ол машина 
ётерча этилгенди 
деп эшитгенме. 

- Зыгъыр къуюл-
гъанды,  шёндю 
алайтын жюрюй-
дюле. Алгъын таш-
лы-та лачылагъа 
Нальчикге келир 
ючюн, 120 километ-
рни ётерге тюшген-
ди, энди уа ол эки 
кереге азайгъанды. 

- Социал объектле уа 
бармыдыла?

- Спорткомплексибиз жан-
гыды. Анда Занкишиланы 
Батыр - стол теннисден, Кса-
наланы Аслан бла Жанго-
разланы Тахир а дзюдодан 
юйретедиле. 

Белгили дзюдочу жашы-
быз Занкишиланы Казбек да 
сынаууна юйретгенлей тура-
ды. Анга да сау бол дерик 
эдим элни атындан. Ол уллу 
жетишимле болдургъанды, 
алай элни унутмайды. Кеси 
да депутатыбызды. Спорт-
комплексге аны бандитле-
ни къолундан жоюлгъан 
къарындашы Кязимни аты 
аталгъанды.

Жаш спортчулагъа ты-
шында эришиулеге барыр-
гъа спонсор болушлукъну 
элни бизнес бла кюрешген 
адамлары этедиле. Ала уа 
баргъан жерлеринден са-
угъасыз къайтмайдыла, бек 
къууандырадыла. 

Сабий садыбыз районда 
игиледен бирине санал-
гъанды, башха элледен да 
келтире эдиле ары балала-
рын. Алай мекямны башын 
алышыргъа эм жылытыу 
системасын тапландырыр-
гъа керек болуп, шёндю аны 
школну тийресинде юйге 
кёчюрюрге тюшгенди.

Анала 5-6-жыллыкъ са-
бийлени тамата школчула 
бла бир арбазда болгъан-
ларына ыразы тюйюлдюле. 
Анга тарыгъыула этиледиле, 
сабийлерин башха жерлеге 
элтгенле да бардыла. Ол 
кемчиликни районну баш-
чысына белгили этгенбиз. 

Эски мекям а тынгылыды, 
аны алгъыннгы башчы-
сы Забакъланы Роза иги 
къайгъыргъанды. Ол кёп 
заманны жабылып тургъан-
лыкъгъа, бузулгъан, тозу-
рагъан жери жокъду. 

Амбулаториябыз кёп бол-
май ачылгъанды. Маданият 
юй а, оюлур чекге къоркъу-
улу халгъа жетип, жабылып 
тургъанлы 15 жыл болады. 
Алгъын а жыр, тепсеу ан-
самбльлерибиз бар эдиле. 
Энди уа сабийлеге культура 
жаны бла бир кружок да 
жокъду. Шёндю документле 

бла кюрешебиз, аны «Рос-
сейни культурасы» програм-
магъа кийирир муратлыбыз. 
Бу соруу бла Культура мини-
стерствогъа да баргъанма. 

«Жаш юйюр» программа 
да ишлейди. Былтыр бир 
юйюр алгъанды къырал 
себепликни, быйыл да эки 
юйюрню документлери ха-
зырдыла. Элни кенгертир-
ге жерлерибиз бардыла. 
Коммуникацияла тартыл-
гъандан сора кёп сабийли 

юйюрлеге юй тюпле юлеши-
рикбиз. Анга къоранчланы 
келир жылны бюджетине 
къошханбыз. 

Къолайсызлагъа, бир 
жарсыу чыгъып, ахча керек 
болгъанлагъа деп фонд 
къурар муратлыбыз. Акъ-
сакъалланы совети да бар-
ды. Жумушланы башлардан 
алгъа таматала бла кенге-
шебиз. Кемчиликлеге тиши-
рыуланы кёз къарамлары 
башхады, ала жюрекден 
къайгъырадыла эл ючюн. 
Аланы биригиую  къолай-
сызлагъа, кёп сабийли юй-
юрлеге болушады. 

Межгит да ишлейди. Ий-
мам Хибийланы Хаким кеси 
да элни депутатыды. Жаш 
адамланы тюз ниетде юйре-
тиу жаны бла магъаналы иш 
бардырады. Элде ичгичиле, 
башха аман къылыкълыла 
жокъдула. 

Жемталадан фахмулу 
адамла чыкъгъандыла, 
шёндю башха жерледе, ре-

гионлада жашайдыла. Ала 
да тюрлениулени билсинле 
деп, социал сетьлеге хар 
этилген жумушну чыгъа-
рабыз. 

- Эллиле не бла баш ке-
чиндиредиле?

- Бюджетибиз дотациялы-
ды. Кесибизни жугъубуз да 
жокъду. Жер районну оно-
уунда эди, алай депутатла 
бла бирге биринчи ишибиз 
аланы элни иелигине ётдю-
рюу болгъанды. 

Алгъын карьер, жюн та-
рагъан, халы ийирген цехле 
болгъандыла, колхоз ишле-
генди. Ала чачылгъандан 
сора иш болмай къалгъан-
ды. Аны ючюн сют жараш-
дыргъан предприятие ачар 
муратыбыз барды. Адамла 
ийнекле тутадыла, алай хай-
ырын кёрмейдиле. Тюбюн-
ден келип, учуз багъасы бла 
аладыла сютню, бишлакъ-
ны да. Ётмек бишириучю 
цех къурауну юсюнден да 
сагъыш этебиз. Ол артыкъ 
файдалы болур деп сун-
майма, алай къоранч этмей, 
ишлеп турса да ыразыбыз. 

Муратланы юслеринден 
айтханда, элни къурулуш 
материаллары жокъдула. 
Законнга кёре, черекни 
жагъасындан таш алыр-
гъа жарамайды, экология 
бузулгъаны себепли. Алай 
эллилеге черекден таш, 
юзмез алыргъа эркинлик 
берилирча документле ха-
зырлай турабыз. Шёндю уа 
къурулушда керекли затла-

ны Нальчикден, башха жер-
леден келтирирге тюшеди. 

Туризм уллу онгла береди 
жеринде адамлагъа. Жем-
таланы сейир табийгъат 
жерлери бардыла. Бери 
туристле келедиле, алагъа 
кафе, солурча жерле къу-
раргъа боллукъ эди. 

- Жерни элни иелигине 
ётдюргенбиз дегенсе, ан-
дан ары уа анга къаллай 
оноу этилликди?

- Таулулада малчылыкъ, 
жерчилик тёрелиди, халкъ 
аны хайырын кёрюп жа-
шагъанды ёмюрлени те-
ренинден бери. Эллени 
сакъларгъа сюе эсек, жер 
адамланы иеликлеринде  
болургъа тийишлиди. 

Биз а хар юй сайын бир 
гектар жетерча юлеш-
генбиз. Бюгюнлюкде 350 
участка иеликге берилген-
ди. Тюзлюк болур ючюн а 
картография бла кюрешген 
Бёзюланы Исламны чакъ-
ыргъанбыз. Ол кюндюз 
ёнчелеп, ингирде карта-
ланы хазырлап, бек къаты 
болушханды. Анга газетни 
юсю бла ыразылыгъыбызны 
билдиреме.  

Эллиле бла сход барды-
рып, битеу муратларыбызны 
ангылатханма. Ызы бла 
межгитде чёп атыу къурал-
гъанды, адамла кеслери 
сайлагъандыла кимге къа-
лайда жер жетеригин. 

- Ишлерикбиз деп, ыразы 
болуп алгъанмыдыла? 

- Хау, нартюх, картоф, 
хобуста салыргъа жара-
рыкъды, бирле чаллыкъла 
этерге айтадыла. Терекле 
салыргъа сюйгенле да бар-
дыла. Жеринде ишлерге 
онг чыкъса, жаш адамла 
элден кетмезле деп бек 
ышанабыз. 

Энтта бир уллу жарсыуну 
айтыргъа сюеме. Элни жай-
лыкълары бир-эки адамны 
къолуна тюшюп, къалгъан-
ла малларын таугъа чыгъ-
аралмай турадыла. Аны 
хатасындан а быйыл чал-
лыкъ жерледе кютгендиле. 
Энди уа эл биченсиз къала 
турады. Аны тышындан 
келтирген а къоранчлыды. 

- Сен жаш адамса, иш-
леп башлагъанлы жыл да 
толмагъанды. Алай мурат-
ларынг уллудула. Эллиле 
болушамыдыла?

- Букъдурмай айтайым, 
жамауат тюнгюлюп тур-

гъанча эди. Адамланы бир 
тюрлю бизнес башларгъа 
онглары болмагъанды. Эрт-
тенликде ийнеклерин сюрю-
уге ашырып, ингирге дери 
жукъ да этмей туруу жашау 
тюйюлдю. 

Энди тюрлениулени кё-
рюп, уяннгандыла. Бир жу-
муш башласакъ, кими ма-
шинасы, кими кюреги, кими 
къол кючю бла сюелип, ба-
рыбыз да бирден ишлейбиз. 
Аны ючюн жамауатха, элни 
сюйген адамларыбызгъа 
ыразылыгъымы айтама.  

- Нальчикде бизнесни 
къоюп, быллай жууаплы 
ишни сайлагъанынга со-
къуранмаймыса?

- Халкъны ыразылыгъын 
кёрсенг, чырмауланы, арыгъ-
анынгы да унутаса. Адамланы 
къууаннганлары бютюнда 
къадалып ишлерге кёллен-
диреди. Депутатла бла алай 
келишгенбиз – жамауат ызы-
быздан ариу, махтау, ыразы 
сёзлени айтырча ишлерге. 

Администрация эл ючюн 
къуралгъанды, биз халкъны 
жарсыуларына ачыкъбыз. 
Мен кесим тюйюлме, бир-
геме тири, элни айнырын 
сюйген жашла бардыла. 
Бир эллилерибиз Уяналаны 
Ибрагим, Тетууланы Илияс, 
бизнес бла кюрешген баш-
хала да тилеклерибизден 
артха турмайдыла. Бары-
сына да ыразылыгъымы 
билдиреме. 

Ушакъны ТИКАЛАНЫ
 Фатима бардыргъанды. 

«Жамауат ызыбыздан ариу 
айтырча, ыразы болурча 
ишлерге келишгенбиз»

- Хусей, сиз, Ахматлары, бери къалай 
бла тюшгенсиз?

- Мен кесим туугъан Къыргъызстан-
да этгенме. 1957 жылда халкъ бла 
артха кёчгенибизде, къалай эсе да 
мында орналып къалгъанбыз. Эки 
жаш бла эки къыз бола эдик. 1961 жыл-
да мындагъы школгъа барама. Аны 
бошагъандан сора КъМКъУ-ну физи-
ка-математика факультетине кирип, 
аны тауусхандан сора эл школда бир 3 
жыл ишлегенме. Устазлыкъ иш меники 
болмагъанын ангылап, сабийлени, 
кесими да алдаргъа сюймей, кетеме. 
Юйде къартла да бар эдиле. Ала ауру-
сала, ишден да бёлюнюрге тюше эди. 
Мен оюм этгенден, ол усталыкъгъа 
адам толусунлай, кёлю бла берилирге 
борчлуду. Ансыз школну къатына жан-
ларгъа окъуна керекмейди.

Ол заманда экономика факультетни 
да заочно бошагъан эдим да, колхоз-
гъа ишге аладыла. Артда уа, 1990 жыл-
да, эл администрациягъа бухгалтер 
болуп кёчеме эм андан бери мындама.

- Юйдегигиз бла ненча сабий ёсдюр-
генсиз?

- Тёрт сабий боладыла. Хар бири да 
бирер иш бла кюрешедиле.

- Эллилеригиз айтханнга кёре, сиз 
кеси аллыгъызгъа ингилиз тилге да 
юйреннгенсиз. Ол итиниулюк къайдан 
чыкъгъан эди?

- Энди иги билеме деп айтсам, ётюрюк 
болур. Кесими сынаргъа сюйгенме. 
Сора ол кезиуде диннге бурулуп, аны те-
ренирек билсем, игирек болур эди деген 
оюмгъа келип, ингилиз тилни ахырына 
жетдиралмагъанма. Жашауунда адам 
улу кюн сайын бир жангы зат билирге 
итинирге керекди. Инсан кесини кючюн 
хазна иги билмейди. Аллай жангы затла-
ны юсю бла уа кимни да хунери, онглары 
ачыкъ боладыла.

- Бизни кёп эллерибизде ёз тилибиз-
де сёлешмей башлагъандыла сабийле. 
Сизде уа хал къалайды?

- Сау бол бу соруу ючюн. Мен эрттен 
сайын ишге бара, школгъа ата-анала са-
бийлерин ашыра, жол узуну ала бла орус 
тилде сёлешгенлерин кёреме. Дагъыда 
шёндю асламы орус тилде жомакълагъа 
бла видеолагъа къарайдыла. Хар не 

да юйюрденди. Абаданла, кеслерин 
къыйнаргъа сюймей, туудукълары бла 
орусча хапарлаша. Аны айтханым, гитче-
леде гюнях жокъду. Таматаладыла аны 
ючюн жууаплы. Тилибизни сакъларгъа 
кереклигибизни ангыламайдыла кёп 
ата-анала. Сора, орамда бара, мал-
къар тилде сёлешмегенлерин эслесем, 
сансыз этип кетмейме. Туудукъланы да 
ол халда юйретирге кюрешеме. Орусча 

айтсала, ангыламагъанча этип, мал-
къарча къайтаргъынчы эс бёлмейме. 
Ол халда кюрешмесек, ёз тилибиз талай 
жылдан жокъ болургъа къоркъуу барды.

Дагъыда бир жарсыу. Бизни элде 
телевизор бла малкъар тилде бериулеге 
къарар онг жокъду. Анга киши къайгъ-
ырмайды. Бир ненча тёлю ёсюп барады 
малкъар тилде бериуле болгъанларын 
окъуна билмей…Кесигиз сагъыш этигиз 
ол затны юсюнден. 

- Радиогъа тынгылар онгугъуз а 
бармыды?

- Угъай, жокъду. Алыкъа мен эшитме-
генме радио бериулеге тынгыладым деп 
бир адамдан да.

- Хусей, элде жашау къалайды шён-
дю? Жаш тёлю алгъынча кетемиди 
огъесе, мында къалып, баш кечинди-
рирге кюрешемиди?

- Элде жашау бюгюнлюкде къыйынды 
десем, ётюрюк болмаз. Асламында мал 
бла кюрешедиле да, андан да аламат 
файда чыкъмайды. Ол себепден жаш-
ларыбыз Нальчикге эм андан да ары 
кетип, баш кечиндирирге кюрешедиле. 
Окъууларын бошагъанла да ара шаха-

рыбызда иш табаргъа итинедиле. Сора 
тирлик жыйгъан кезиуледе халкъ ары 
да жюрюйдю.

- Барыбыз да билгенден, жашау 
жарсыуладан бла къууанчладан къу-
ралады да, элде тойла терк-терк бо-
ламыдыла? Кимле юйюрсюнедиле 
асламында?

- Бизде кёбюсюнде жыл санлары 25 
жетгенле бегирек къармашадыла бу 
ишде. Сора андан бир атласала уа, 40 
жылларына дери аз да ашыкъмайдыла 
юйюрленирге. Мында бизде окъуна бек 
кёпдюле жыл санлары келип, къатын 
алмай тургъан жашла. Къолайлары 
болмагъандан турадыла деп да айтал-
майма. Арбазында бир-эки машинасы 
болмагъан хазна адам жокъду. Сора 
хапчук да мени жаш заманымдан эсе 

шёндю асламды. Алай къош да бара-
бара тюзеледи деп, бошдан айтхан 
болмазла алгъыннгыла. Юйюр къурап, 
бирге ишлеп нени да кеслери сюйгенча 
этерге нек жарамайды?

Кёп болмай биреуден сорама жашла-
рынга къатын нек алмайса деп. Айтады 
бир болмачы сылтауланы. Сора мен аны 
эсине салдым ол кеси юйюрленнгенде 
ненча отоуу бла къаллай бир харекети 
болгъанын. Аллахны ахшылыгъындан, 
беш сабий ёсдюреди кеси уа. Сора бай 
болгъунчу сакъласа, ол сабийле къайдан 
чыгъарыкъ эдиле? Мен оюм этгенден, 
жаш адамланы жууукълары да къысар-
гъа керекдиле бираз. Не болса да бол-
сун, деп къойгъандан хайыр чыкъмаз.

Дагъыда тойларыбызны юслеринден 
айтыргъа сюеме. Адамла бир бирге 
сууукъ болгъандан, кеслерине артыкъ 
ауара алыргъа сюймегенден, уллу ар-
базлары бла юйлери бола тургъанлай, 
энишге Нальчикге барып ётдюредиле 
къууанчларын. Аны бир берекети жокъ-
ду. Театргъа барып кетгеннге ушатама 
аллай тойгъа барыуну мен. Халкъны юч 
сагъатха жыйып, ала да анда дауурдан 
бир бирлерин эшитмей… 

Ата-анала сабийлерини айтхан-
ларындан чыкъмай къалгъандыла. 
Кеси тёрелерибизни да тюрлендирип, 
болмачы тыш адетлени кийириуню 
миллет жаратып баргъаны бек жар-
сытады…

- Арт эки жылда халкъны санына 
къошулгъанды деп билемисиз?

- Ол пандемия кёплени алгъанды. Ары 
дери да алай кёп къошулмай эди элни 
санына, шёндю уа, ёлюмле асламыракъ 
болгъанлары себепли, бютюнда. 1620 
чакълы адам жашайды бюгюнлюкде 
мында. Тёрт, беш сабийлери болгъан-
ланы бармакълада санап чыгъарчады. 
Сюймейдиле эки сабийге къошаргъа 
юйюрле. Бу адетни къайдан алгъан 
эселе да ангылаялмайма.

- Кесигизни уа ненча туудугъугъуз 
барды?

- Онеки бола кетедиле…
- Бек сау болугъуз. Туудукъларыгъ-

ыздан къууаныгъыз.

ТАППАСХАНЛАНЫ Аминат.

«Абаданла юйретмеселе,

Огъары Жемтала: ёмюрлени теренинден бюгюннге дери
Тау эллени жашаулары, жарсыулары да, баям, 

бирча болурла. Алай жер-жерли власть органла, 
адамла да, бир тилли болуп, болумну иги жаны-
на тюрлендирирге итинселе, не къыйын ишни да 
тамамларгъа къолдан келликди. Быллай оюмгъа 
Огъары Жемталаны администрациясыны таматасы 
Оракъланы Ахматны жашы Арсен бла ушакъдан 
сора  келгенме. Ол бу къуллукъгъа айырылгъанлы 
жыл да толмагъанды, алай къысха заманны ичинде 
артыкъда магъаналы эм къыйын ишлени къолгъа 
алгъанды. Ушагъыбыз да толтурулгъан жумушланы 
эм муратларыны юслеринден болгъанды. 

Археология шартлагъа кёре, бу жерде 
орта ёмюрледен 18-чи ёмюрге дери 
журт болгъанды. Анга юйлени мурдор-
ларындан къалгъан ташла да шагъатлыкъ 
этедиле. Сукан сууну жагъасында бурун 
къаланы къабыргъасы да сакъланнганды. 

Бюгюннгю жеринде уа Огъары Жемта-
ла 1939 жылда къуралгъанды, биринчиле-
ни санында ары Ксаналары, Къудайлары, 
Занкишилары, Таукенлары кёчгендиле. 
1944 жылда, таулу халкъ зор бла кё-
чюрюлген кезиуге дери, мында 170 юй 
болгъанды. 

Туугъан журтубузну гитлерчиледен 
къорууларгъа элни жюз уланы кетгенди. 
Аланы хурметине Жемталаны ортасында 
эсгертме орнатылыпды. Анда фронтлада 
жоюлгъанланы, уруш жараладан артда, 
мамыр кезиуде, ауушханланы атлары 
жазылыпдыла. Жемталачыла тарыхла-
рына хурмет кёзден къарагъанларына 
эсгертмени тёгереги-башы таза болгъаны 
шагъатлыкъ этеди. 

Таулула Кавказгъа къайтхандан сора 
Огъары Жемтала да жангыртылады. 
Мында «Сукан-Суу» колхоз къуралгъан-
ды. Ол а эл мюлкде жетишимлери бла 

республикада белгили болгъанды. Анга 
биринчи Ацкъанланы Хусей  таматалыкъ 
этгенди. Ызы бла школ эм маданият юй 
ишлетилгендиле. 

Бюгюнлюкде уа республикада бек ариу 
школладан бири Огъары Жемталадады. 
Оюлургъа къоркъуулу, эски мекямны 
орунуна шёндюгю излемлеге келишген 
мектеп ишлетилгенди. Ол къууанчлы 
халда  2016 жылда ачылгъанды, кесине да  
медицина илмуланы доктору Чубокланы 
Алийни аты аталгъанды 

Сабий сад, амбулатория, спортком-
плекс да бардыла. Шёндю информация 
технологияла айныгъан кезиуде элде 
библиотека ишлегени, ары сабийле, та-
матала да сюйюп жюрюгенлери аламат 
шартды. Аны башчысы Жангоразланы 
Роза айтханыча, анда 11,3 минг китап 
барды, фонд жангыртылгъанлай турады. 
Окъуу, илму китапла бла бирге суратлау 
чыгъармала да бардыла. «Школ бла бир-
ге тюрлю-тюрлю жыйылыула, тюбешиуле 
бардырабыз, кёрмючле къурайбыз. Арт 
заманда жаш адамла китаплагъа эс буруп 
башлагъанлары бек къууандырады», - 
дегенди ол.

Дагъыда адамлагъа таплыкъгъа деп 
кёп функциялы араны жеринде кабинет 
къуралгъанды. Элни администрациясыны 
таматасыны орунбасары Глашланы Муха-
дин бизге айтханнга кёре, ол ыйыкъгъа эки 
кюн ишлейди. «Районнга неда Нальчикге 
барыр ючюн, жолгъа ахчаларын, заман-
ларын къоратмай, документлени былайда 
жарашдырып  къояргъа онг барды, ол санда 
паспортну, тюрлю-тюрлю справкаланы 
да», - дегенди ол. 

Эл гитче болгъанлыкъгъа, аны атын респу-
бликагъа, андан да тышында айтдыргъан 
адамла бардыла. Аланы арасында поэт 
Занкишиланы  Жагъа, медицина илмула-
ны доктору Чубокланы Алий, профессор, 
филология илмуланы доктору, КъМР-ни 
илмусуну сыйлы къуллукъчусу Аликаланы 
Рашид, сыйлы механизатор, Ленинни эм 
Урунууну Къызыл Байрагъыны орденлери 
бла саугъаланнган Къурманланы Унух, про-
фессор, филология илмуланы доктору Гузе-
ланы Жамал, билим бериуню отличниклери 
Абдуллаланы Люаза бла Алтууланы Ахмат,  
эл мюлкню сыйлы къуллукъчусу Маммеланы 
Харун, композитор Этчеланы Музафар эм 
кёп башхала бардыла. 

Огъары Жемтала Сукан ауузда орналгъанды. Бюгюнлюкде элде 360 юй 
барды. Мында Ксаналаны, Бегийланы, Занкишиланы, Аликаланы, 

Болатланы, Маммеланы, Таукенланы, Мусукланы, Ботайланы эм башха 
тукъумланы келечилери жашайдыла. 

Миллетибизде акъыллары, сабырлыкълары бла юлгю алырча адамла аз 
тюйюлдюле. Жаш тёлю билмеген затын аладан сора турса, абынмаз деп, 
мен алай оюмлайма. Ма Огъары Жемталагъа тебирей туруп, эллеринде 
аллай адамланы излегенибизде, кёпле Ахматланы Хасанны жашы Хусейни 
атын айтхан эдиле. Бюгюнлюкде ол элни администрациясында бухгалтер 
болуп ишлейди. Аны биргесине урунуп келгенле айтханнга кёре, Хусей Ха-
санович иши бла байламлы хар къагъыт къайсы жерде, къайсы папкада 
болгъанын биледи. Сёз ючюн, 10-15 жыл мындан алгъа жазылгъан доку-
ментни ол не заманда да ажашмай чыгъарып бераллыкъды.

…Байрым кюн болгъаны себепли, тамата жума намазгъа тебиреп 
эди. Болсада, бизни бла ушакъ бардырыргъа уа заманын къыз-
гъанмай, миллетибизде, кесини элинде да бюгюннгю жашауну 
юсюнден оюмларын туура этгенди.

ТАМАТА ТЁЛЮ

Атында – айбатлыкъны бла 
монглукъну белгиси

кёп адетлерибизден къуру къаллыкъбыз»

ЭЛНИ ТАРЫХЫ

Эм алгъа жаш адамланы, 
ата-аналаны эмда аланы 
окъутханланы бла юйрет-
генлени социал-гуманитар 
институтну директору Мус-
лим Тамазов  алгъышлагъ-
анды. Ол адамгъа диплом 
алгъан кезиую жашауну бир 
магъаналы чагъы болгъаны 
бла бирге, андан арысында 
жууаплылыкъ, билиминги 
ачыкълау да изленирикле-
рин белгилегенди.

Ара  жаш тёлюню юйрети-
уде салгъан къыйынны чер-
тип, бизни халкъларыбыз 
жаланда ёз миллетибизни 
энчилеген жерле бла че-
кленмей, башхаланыкъы-
лагъа да жюрюй турургъа 
кереклисин ангылатханды. 
Алай болса, арада бай-
ламлыкъ кючленнгени бла 
къалмай, жаш тёлю кесини 
халкъыны адет-тёресин 
билликди, бирсиленики 
бла да шагъырейленирик-
ди, дегенди. Бюгюнлюкде 
университетни бошагъанла 
алгъан билимлерин, арада 
тюшюннген затларын да 
андан арысында къайда 
ишлеселе да, огъесе окъ-
ууларын андан ары бар-
дырсала да, тийишлисича  
хайырланырларына ий-
наннганын айтханды.

Къарачай-Малкъар тил 
кафедраны башчысы, фи-

лология илмуланы доктору 
Кетенчиланы Мусса да, 
алгъышлагъа къошула, 
барысына да ариу  жол ти-
легенди. Ала башха-башха  
факультетледе окъугъан-
лыкъгъа, ёз миллетлерин, 
тиллерин,  адет-тёреле-
рин да багъалай, арагъа 
жюрюп, аны ишине тири 
къатышханлары ючюн да 
ыспас этгенди.

Адам жашлыгъында тю-
шюннген затланы артда 
жашауунда  айныта бар-
гъанын эсгерте, бюгюннгю 
выпускникле да кеслерини 
келир заманларында уни-
верситет бла, анда алгъан 
билимлери бла ёхтемленир-
лерине ышаннганын айт-
ханды. Жангы жетишимле 
тежегенди.

Къарачай-Малкъар жаш 
тёлюню айныууна къошум-
чулукъ этген «Эльбрусоид» 
фондну Нальчикдеги фили-
алыны башчысы Аналаны 
Марат, право, экономика 

эмда финансла интитутну 
директоруну орунбасары 
Мирзоланы Жанна да ал-
гъышлагъандыла ол кюн 
жаш адамланы. Аланы 
хунерлиликлерин белгилей, 
университетде бюгюнлюкде 
студентле не жаны бла да 
айнырча онгла кёпден-кёп 
бола баргъанларын да черт-
гендиле. Магистратурада 
окъургъа къалыргъа сюй-
генле бла мындан арысын-
да да ол ызда ишлерге бю-
тюн ыразы  боллукъларын 
билдиргендиле.

Къонакъбай араны ди-
ректору Ахметланы Артур  
да келген къонакъланы 
барысына да ыразылыгъын 
айтханды. Битеу да ол кюн  
этилген ариу алгъышланы 
толурларын излегенин ан-
гылатып, кеси да малкъар 
тилибизде ким да сюй-
юп тынгыларча эмда эсде 
къалырча ариу алгъыш-
ны эшитдиргенди. Арагъа 
келип,  жамауат иш бла 

кюреширге, адет-тёреле-
рибизни  теренирек билирге 
талпыннганланы ала хар за-
манда да сакълагъанларын 
белгилегенди. Бюгюнлюкде 
арагъа жюзден аслам жаш  
бла къыз жюрюгенлерин да 
билдиргенди.

Белгилегенибизча, ол 
кюн иги кесек выпускник 
саугъаланнганды. Быллай 
жумушну ара биринчи кере 
бардыргъанын, дипломла 
да анга деп энчи халда 
жарашдырылгъанларын 
чертирчады. Нек дегенде 
мында саугъаланнганла 
жаланда окъууну  жетишим-
ли бошагъанла угъай, аны 
бла бирге университетни, 
араны да жамауат ишлери-
не тири къатышып, тилни, 
маданиятны да унутмай, 
бютюнда айнырларына къо-
шумчулукъ этгенледиле.

Сёз ючюн, Хаджиланы 
Мариям арагъа биринчи 
курсдан да жюрюгенди. 

Анда, бирси таулу къызла, 
жашла бла шагъырейле-
нип, командада ишлер-
ге юйреннгенинден сора 
да, 2020 жылда ала бла 
«Золото тюрков» форум-
гъа Къазан шахаргъа да 
баргъанды. Аллай  
жумушлагъа къатыша тур-
гъаны уа стипендиясына да 
къошулур онгну бергенди.

Ол бюгюнлюкде бакалав-
риатны къызыл дипломгъа 
тауусуп, КъМКъУ-ну маги-
стратурасына тарых ызда 
окъургъа кирир умутдады. 
Мураты толса, арагъа да жю-
рюгенлей турлугъун айтады.

Ол кюн байрамны уа «На-
сып» ансамбль бла Тёппе-
ланы Жамиля тепсеулери, 
жырлары бла да бютюн 
къууатлы этгендиле.

МОКЪАЛАНЫ Зухура.
СУРАТДА: Кетенчиланы 

Мусса Атмырзаланы 
Зареманы саугъалагъан 

кезиу.

Республиканы Т.К.Мальбахов 
атлы  китапханасыны   илму-мето-
дика  иш эмда библиотекада жан-
гычылыкъла жаны бла бёлюмюню 
таматасы  Тетууланы Шарифа  бил-
диргеннге кёре, алада эс бурурча 
иш болгъанды. Библиотекадагъы  
мингле бла китапланы санына    иги 
кесеги  къошулгъанды. Аны алагъа 
республикада  белгили тарыхчы, 
жазыучу, философ, архивист, 
журналист Сафарби Бетуганов 
саугъалагъанды. 

Сафарби Нагманович кеси да  бу 
кюнледе 80-жыллыкъ юбилейин 
белгилерикди. Ол жыйырмадан 
артыкъ китап басмалагъанды. 
Аланы араларында: «Кабарда и Ер-
молов», «Кабарда: история  и фа-
милии», «Сущность», «И вечность 
- миг»,  «Дух сомнения», «Древо са-
мопознания», «Кавказская война и 
адыги; история и политика», «Думы 
в контексте Гёте», «Время - творец 
сущего» эмда башхаладыла.         

Сафарби Бетуганов юй бийчеси 

бла бирге    китапханагъа  ырысхы,  
юйретиу жаны бла да себеплик 
этгенлей турадыла.  Бу жол да  
ары къуру къоллары бла бармагъ-

андыла. Жазыучуну тюрлю-тюрлю 
жыллада басмаланнган эки жюз-
ден артыкъ китабын саугъагъа 
бергендиле. Аланы араларында  

тарых магъаналы очеркле, эсселе, 
гитче хапарла, интервьюла, шахмат 
композицияла, статьяла  бардыла. 

Авторну «Деменгили адамла 
эмда багъалы затла» деген  эн-
циклопедиясы да   окъуучуну эсин 
кесине  бурмай къоярыкъ тюйюл-
дю. 22 бёлюмде  атлары айтылгъан  
акъылманланы  сёзлери жазы-
ладыла. Къысхасы, авторну хар 
китабы да магъаналыды. 

Китапхананы  бёлюмюнде ишле-
генле Сафарби Нагмановичге ол  
республикалы къырал библиоте-
када  бардырылгъан  ишлеге тири   
къатышханы эмда аллай багъалы 
саугъа бергени ючюн да жюрек 
ыразылыкъларын билдиргенди-
ле, жете тургъан юбилейи бла да  
къызыу алгъышлап,  саулукъ, узакъ 
ёмюр да тежегендиле.

ХОЛАЛАНЫ Марзият.
СУРАТДА: библиотекачыла

 Сафарби Бетуганов бла.

 Былтырдан башлап «Иш 
бла жалчытыу» федерал эм 
«Демография» миллет проект-
леге кёре, бюгюнлюкде сурам 
болгъан усталыкъла алыргъа   
федерал бюджетден  ахча 
тёленеди. Халкъ мюлкню эм 
къырал къуллукъну россейли 
академиясыны  Шимал Кав-
казда (РАНХ и ГС) бёлюмю 
ол халда окъутханладан би-
риди. Аны чеклеринде былтыр 
мында  минг адам усталыкъ 
алыргъа онг тапхандыла. 

- Шимал-Кавказ федерал 
округну келечилери, «Работа 
России» порталда  регистра-
цияны ётюп,  Халкъ мюлкню эм 
къырал къуллукъну россейли 
академиясыны регионда  бё-
люмюнде окъургъа боллукъ-
дула. Быйыл программала 
рынокда сурамгъа келиширча 
жарашдырылгъандыла. Ал-
къынчы  окъургъа сюйгенледен  
заявкала алынадыла,- дейди  
РАНХ эм ГС-ни СКФО-да 
бёлюмюню таматасы, РФ-ни 
Жамауат палатасыны келечи-
си  Азамат Тлисов.

Сагъынылгъан проектлеге 
кёре окъургъа инсанланы 

быллай къаууму боллукъду: 
50 жыллары толгъанла, 

андан абаданла эм пенсиягъа 
чыгъаргъа кёп къалмагъанла; 

юч жыллары толмагъан са-
бийлеге къарап, юйде тургъан 
тиширыула;

жети жылларына дери са-
бийлеге  къарагъан эм алгъа-
дан бир жерде   ишлемеген 
тиширыула. 

35 жыллары толмагъан эмда 
бу къауумгъа кирген жаш 
адамла:

 аскерде къуллукъ этген-
леринден сора, тёрт айны 
ичинде урунургъа онг тап-
магъанла; 

окъуп бошагъанларына неда 
квалификацияларын ёсдюрген-
лерине шагъатлыкъ къагъыт ал-
гъанларындан сора, тёрт айны 
ичинде ишлемей тургъанла; 

бир тюрлю сылтау бла иш-
сиз къалыргъа тюшерге бол-
лукъла; 

иш бла жалчытыу арада 
тийишли усталыкъ тапмагъан 
орта профессионал неда бий-
ик билимли жаш адамла. 

МАГОМЕТЛАНЫ 
Сулейман.

КъМР-ни Эл мюлк ми-
нистерствосу эл мюлк ту-
ризмни айнытыр хыйсап-
да  быйыл биринчи кере  
«Агротуризм» грантла берип 
башлагъанды. Аны алыр 
ючюн жаланда  конкурсда 
хорларгъа керекди. 

Къырал болушлукъну 
туристлеге жашарча ме-
кямны къурулушуна неда 
ремонтуна,  тёгерек-башны 
игилендирирге, тийишли  

инфраструктура къураргъа, 
оборудование,  транспорт, 
снаряжение, инвентарь эм 
башха затла алыргъа хай-
ырланыргъа жарайды. Аны 
юсюнден толуракъ хапарны 
программа бла байламлы 
сайтда билирге боллукъду.   

Жорукълагъа кёре, ахча-
ны эл мюлк товарла чыгъ-
аргъан гитче предприятие 
бла эм гитче предприятие 
къауумгъа киргенле, эл жер-

2018 жылда Элбрус рай-
онда Этезланы Владимир-
ни башламчылыгъы бла 
«Барс-Тырныаууз» деген 
жангы клуб ачылгъанды. 
Анда всестилевой карате-
ге, къатыш единоборство-
лагъа (ММА) эм спортну 
талай башха тюрлюсюне 
юйретедиле. 

- Ал кезиуледе, жарау 

этерге алай кёп адам кел-
меген чакъда, тренерлик 
ишни юй бийчем Виолетта 
бла бирге бардыргъанбыз, 
- дейди Владимир. – Клуб 
айный баргъаны бла мени 
тилегим бла бизге кара-
тени WKF тюрлюсюнден 
спортну устасы Арсен Гу-
башиев къошулгъанды. 
Бусагъатда ол районда 
къатыш единоборствола-
дан баш тренерди. Бир 
кесекден ауур атлетикадан 
спортну халкъла аралы 
устасы Рагнета Карданова 
келгенди. Алай бла спорт-
чуларыбызны тюрлю-тюр-
лю амалларына юйретир-
ге онг чыкъгъанды. 

Этезланы Владимир айт-
ханыча, сабийлени клуб-
ха ата-аналары, башха 
спортчуланы жетишимле-
рини юсюнден эшитген-
леринден сора, кеслери 
келтиредиле. Бусагъатда 
жараулагъа 120 сабий 
жюрюйдю, аланы жыл 
санлары алтыдан баш-
ланады. Кюнню халы иги 
болса, юйрениуле шахар 
стадионда бардырыла-
дыла, къалгъан кезиу-
леде – Тырныауузну В.Г. 
Кузнецов атлы мектебини 
спорт залында. Аны ючюн 
тренерле школну адми-
нистрациясына ыразы-
лыкъларын билдиредиле. 
Клубда единоборстволаны 
талай тюрлюсю айнытыл-
гъаны себепли хазырла-
ныу ишлеге эм сабийлени 
эришиулеге элтиуге тий-

ишли федерацияла бла 
Россейни чемпионлары 
– къарындашла Тебуланы 
Мырза-Бек бла Тау-Бек, 
Беслан Мизов, Пятигор-
скну WKF каратеден тре-
нери Денис Онищенко 
болушадыла. 

Клубну келечилери эри-
шиулеге къатышырча да-
ражагъа терк жетгендиле, 

аладан жетишимле бла 
да къайтадыла. Аланы 
ара ларында Ангелина 
Лазаренкону белгилерге 
боллукъду, ары дери ол 
районну Олимпиада ре-
зервли спорт школунда 
каратеге юйреннгенди. Ан-
гелина спортну устасына 
кандидатны нормативин 
толтургъанды, ММА-дан 
башлап всестилевой ка-
ратеге дери спортну кёп 
тюрлюсюнден хорлагъан-
ланы къауумуна киргенди. 
11-жыллыкъ Эфендиланы 
Халида Къабарты-Мал-
къарны, Ингушетияны, 
Шимал Осетия-Аланияны, 
Ставрополь крайны би-
ринчиликлеринде аслам 
майдал жыйгъанды. Ха-
лида СКФО-ну бла ЮФО-
ну биринчиликлеринде 
да атын айтдыргъанды, 
Россейни биринчилигинде 
ючюнчю жерге чыкъгъан-
ды. Къызчыкъны къатыш 
единоборстволадан жети 
чемпион бел бауу барды. 

Эфендиланы Муслим, 
россейли стандартлада 
аны ауурлугъуна тийиш-
ли къауум болмагъаны 
себепли, кесинден 10-15 
килограммгъа ауур спорт-
чула бла сермешеди. Бу 
чурумгъа къарамай, ол 
саугъаланнганланы са-
нына кирмей къалмайды. 
Алыкъа гитчеле болгъан-
лыкъгъа, жетишимлери 
бла Сергей Нартенко, Уя-
наланы Ибрагим, Жо-
лаланы Аиша бла Алий, 

Салима Салихова, Гамзат 
Гаджибеков, Жолабланы 
Сафия, Эльмира Кязимо-
ва да къууандырадыла. 

-  Спортчуларыбызны 
барысын да белгилерге 
сюеме, - дейди Владимир. 
– Аланы алда алыкъа кёп 
хорлам сакълагъанына 
ишексизме. Клуб ишин 
районну Физкультура эм 

спорт комитети, Олимпи-
ада резервли спорт школ 
бла байламлыкъда барды-
рады. Бирге эришиуле да 
къурайбыз. Сёзсюз, бизни 
барыбызны да жаш тёлю-
ню къарыулу, кючлю болуп 
ёсдюрюуню, эришиуледе 
районну атын къоруула-
яллыкъ уста спортчуланы 
хазырлауну мураты бирик-
диреди. 

Ахча къолайлыкъ жаны 
бла чурумла кетерил-
селе,  авг устда «Барс-
Тырныауузну» спортчула-
ры каратени WKC тюрлю-
сюнден дунияны биринчи-
лигине бла чемпионатына 
къатышыр умутлудула. Ол 
Чебоксарыде кадетлени, 
юниорланы эм абадан-
ланы араларында барды-
рыллыкъды. Анга сайлау 
эришиулени Эфендила-
ны Муслим бла Халида, 
Сергей Нартенко, Жола-
бланы Сафия, Ангелина 
Лазаренко бла Эльмира 
Кязимова ётгендиле. Аба-
данланы араларында тата-
миге Этезланы Владимир 
кеси да чыгъарыкъды. 
Бюгюнлюкде «Кавказ» 
санаторийде даражалы 
эришиуге хазырланыу ба-
рады. 

Клубну бёлюмлерин Эл-
брус бла Нейтрино элледе 
ачаргъа белгиленеди. 

Анатолий ТЕМИРОВ.
СУРАТДА: «Барс-

Тырныаууз» клубну спорт-
чулары тренерлери бла.  

Уста насийхатчыла, 
умутландыргъан спортчула

Эм тирилеге – 
алгъышла бла дипломла

КъМКъУ-ну Отарланы Керим атлы малкъар ма-
даният арасыны башламчылыгъы бла быйыл уни-
верситетни тауусхан къыркъ чакълы жашха бла 
къызгъа багъалы саугъала, Ыразылыкъ дипломла 
да къууанчлы халда берилгендиле. Ала уа  барысы 
да сагъынылгъан ара къурагъан эмда бардыргъан 
жумушлагъа тири къатышхан, окъууда вузну жамауат 
ишинде да  жетишимле болдургъанладыла.

 ЧОМАРТЛЫКЪ

Саугъагъа – эки жюз китап  

Билдириу 

Даражалы институтда 
хакъсыз окъурча 

САЙЛАУЛА

Къыйматлы проектле 
жашауда бардырылырча

леде ишлерин беш жылдан 
аз бардырмазлыкъла  алал-
лыкъдыла. 

Грантны ёлчеми фермер 
кесинден къаллай бир ахча 
къошханына кёре къурал-
лыкъды эм ол 10 милли-
он сомгъа дери жетерге 
боллукъду. Сёз ючюн, 3 
миллион сом алыр ючюн 10 
процент, 5 миллионнга - 15 
процент, 8 миллионнга - 20 
процент эм 10 миллионн-
га 25 процент къошаргъа  
тюшерикди. Ахча берилген 
кюнден башлап аны 18 ай-
дан кеч  къалмай хайырла-
ныргъа керекди.  

КъМР-ни Эл мюлк ми-
нистерствосу бюгюнлюкде 
проектлени жыйып бошагъ-
анды. Энди, аланы арасын-
да эм къыйматлыларын 
айырып,  РФ-ни Эл мюлкю-
не конкурсха жиберликди.  
Анда сайланнганлагъа уа  
ахча келир жылда тёлени-
рикди.  

Бизни корр. 

5–

КЪОНАКЪЛАНЫ Хасан

Жангыртыу жумушла
«Къоркъуусуз эм тынгылы жолла» 

проектни чегинде районну эллеринде 
жолланы жангыртыу ишле тамамлана-
дыла.  Алай бла Элбрусда Лесная эм 
Согаев атлы орамланы экикилометрлик 
кесеклерине ремонт этиледи. Аладан 
бири дин мекямгъа бла амбулаториягъа 
элтеди. 

Аланы эски асфальтлары кетерилген-
ди, жюрюген жерде суу жыйылмазча 
ызла ишленнгендиле, бордюрла орна-
тылгъандыла. Энди алагъа асфальт 
салынып, къыйырлары бузулмазча 
кючлендирилликдиле. Адамла жаяу жю-
рюген кесеклерине да къараллыкъды: 
ала кенгертилликдиле, белгиле орна-
тыллыкъдыла. 

Ремонтну жайны ахырына дери бошар-
гъа белгиленеди. 

Кадет класс ачыллыкъды
Тырныауузну В.Г. Кузнецов атлы 6-чы 

мектебинде эки кадет  класс ишлегенди. 
Алада дерсле башха халда бериледиле: 
сабийле, битеулю предметлени окъугъ-
анларындан тышында, аскер, музыка-хо-
реография эм башха жаны бла юйренн-

гендиле, жараулагъа жюрюгендиле. 
Келир окъуу жылда да школну адми-

нистрациясы энтта жангы кадет класс 
ачар муратлыды. Аны юсюнден 4-чю 
классланы бошагъан жашчыкълагъа 
бла къызчыкълагъа билдириу этилген-
ди. Кадетлеге алырдан алгъа аланы 
саулукъларына, къалай окъугъанларына 
да къараллыкъды.

Магъаналы ушакъла
Тырныауузда  МВД-ны Элбрус район-

да автоинспекторла жаш адамла бла 
ушакъла дайым бардырадыла. Аллай 
тюбешиуле  жайда, сабийле бла акъыл-
балыкъ болмагъанланы бош заманлары 
кёп кезиуде, бютюн бек керекдиле.  

Автоинспекторла гитчелеге транс-
портну, ол санда велосипедлени, ску-
терлени тюз хайырланыуну юсюнден 
айтадыла, жолда къоркъуусузлукъну 
жорукъларын ангылатадыла. Сабийлени 
ингирликде къоркъуусузлукъларын жал-
чытыугъа энчи эс бёлюнеди. Бу жол да 
МВД-чыла алагъа къарангыда жарытхан  
затланы юлешгендиле, аланы кийимле-
рине жабышдырыргъа болушхандыла. 

Анатолий ТАЛАЕВ.

Элбрус райондан

КЪАЙГЪЫРЫУ


